
ABSTRAK

PERUBAHAN SOSIAL MASYARAKAT PETANI:
KAJIAN KES DI KAMPUNG PIASAU, KOTA BELUD

Kajian ini meneliti perubahan sosial yang berlaku dalam masyarakat petani padi di
Kampung Piasau, Kota Belud. Perubahan sosial dilihat dari segi pengaruh perubahan
teknologi dan perkembangan pasaran terhadap amalan pertanian dan hubungan
sosial masyarakat petani. Data telah diperolehi dengan menggunakan pendekatan
etnografi terhadap 60 orang informan yang terdiri daripada petani yang mempunyai
tanah sama ada dipinjam atau dimiliki dan aktif melakukan aktiviti pertanian padi
secara sepenuh masa dan separuh masa. Hasil kajian mendapati kehidupan sosial
masyarakat petani telah mengalami perubahan akibat daripada pengaruh teknologi
dan pasaran. Perkembangan teknologi menyebabkan banyak amalan pertanian yang
asal tidak lagi dipraktikkan oleh petani. Sistem pasaran pula telah mengubah corak
penggunaan faktor-faktor pengeluaran dan meningkatkan mode pengeluaran untuk
tujuan memenuhi keperluan harian dan kehendak pasaran. Pembaharuan teknologi
dan perkembangan pasaran juga turut mengubah hubungan sosial yang sedia ada
dalam masyarakat. Oleh kerana aspek teknologi dan pasaran sangat berpengaruh di
dalam membawa perubahan sosial sesebuah masyarakat, kedua-duanya harus
diberikan perhatian dalam merancang pembangunan komuniti khususnya komuniti
tani luar bandar.




ABSTRACT

The purpose of this study is to examine the process of social change among paddy
farmers of Kampung Piasau, Kota Belud. The study sought to investigate the extent to
which technology and market processes affecting the agricultural sector plays a part
in changing the social life of farmers. Data have been collected by using ethnographic
method among 60 full time and part time farmers in this village. The research findings
indicate that the social life at Kampung Piasau had changed substantially so that many
past aspects of rice cultivation have been transformed or forgotten.

BAB 1

PENGENALAN

1.1 PENDAHULUAN

Industri pertanian merupakan antara sektor pekerjaan yang banyak diceburi oleh
masyarakat khususnya penduduk luar bandar di Malaysia. Jadual 1.1 menunjukkan
pada tahun 2003, sektor ini bersama dengan aktiviti pemburuan, perikanan dan
perhutanan menyumbang 13.8 peratus daripada jumlah guna tenaga di Malaysia
(Jabatan Perangkaan Malaysia, 2003). Berdasarkan kepada kepentingan sektor
pertanian kepada kehidupan ekonomi dan sosial masyarakat, maka pelbagai usaha
dilakukan untuk membolehkannya mampu bersaing dengan sektor-sektor lain. Salah
satu daripada usaha pemodenan pertanian yang dilaksanakan ialah melalui
pembangunan teknologi dan infrastruktur (Wong, 1987; Ministry of Agriculture
Malaysia, 1999).

Pemodenan sektor pertanian juga adalah sebahagian daripada usaha kerajaan
untuk membangunkan aktiviti pertanian sara diri kepada perusahaan pertanian secara
komersial (Ministry of Agriculture Malaysia, 1999). Usaha pengkomersialan sektor
pertanian di negeri Sabah berbeza daripada Semenanjung Malaysia kerana ia lebih
tertumpu kepada penghapusan amalan pertanian pindah di dalam masya!'akat tani.
Penolakan aktiviti pertanian sara diri khususnya amalan pertanian pindah merupakan
antara usaha pemodenan sektor pertanian yang telah memberikan kesan kepada

hubungan sosial yang sedia ada dalam masyarakat (Cleary & Eaton, 1996; Little,
2003).

Kesan perubahan amalan pertanian terhadap kehidupan sosial masyarakat
telah banyak dibincangkan oleh pengkaji-pengkaji seperti Wan Hashim Wan Teh
(1976); Wong (1987); Hart (1992); Nik Hashim Nik Mustapha (1996); Ahmad
Madzhan Ayob (1997); Useem (1997); LaFranchi (1997); Das (1998) dan Little




(2003). Menurut Wan Hashim Wan Teh (1976), rancangan-rancangan pembangunan
yang dilancarkan oleh kerajaan menyebabkan ramai orang Melayu luar bandar mulai
mempunyai kecenderungan dan inspirasi untuk bergiat di dalam lapangan selain
daripada sektor pertanian. Pemodenan dalam sektor pertanian pula telah membawa
peningkatan hasil dan menjadikan matlamat pengeluaran bukan sahaja untuk
memenuhi keperluan keluarga tetapi juga untuk tujuan pasaran.

Jadual 1.1: Guna Tenaga Mengikut Industri, 2003

Industri Jumlah guna | Peratus
tenaga ('000)

Perdagangan jual borong dan jual runcit, pembaikan
kenderaan bermotor, motosikal dan barangan 2,910.5% 28.7*
persendirian dan isirumah

Pembuatan 2,814.9 27.7
Pertanian, pemburuan, perikanan dan perhutanan 1,403.0 13.8
Pentadbiran awam dan pertahanan, keselamatan 1,026.1 10.1

sosial wajib, pendidikan, kesihatan dan kerja sosial

Pembinaan 794.60 7.8
Aktiviti hartanah, penyewaan, perniagaan dan 635.3 6.3
pengantaraan kewangan

Pengangkutan, penyimpanan dan komunikasi 522.8 5.2
Perlombongan dan pengkuarian 42.8 0.4
Jumlah guna tenaga 10,150.0 100.0

* Termasuk bekalan elektrik, gas dan air, hotel dan restoran, aktiviti perkhidmatan
komuniti, sosial dan persendirian lain, isirumah persendirian dengan pekerja bergaji
dan organisasi serta badan-badan di luar wilayah.

Sumber: Diubahsuai daripada Jabatan Perangkaan Malaysia (2003)

1.2 PERMASALAHAN KAJIAN

Perkembangan teknologi dan sistem pasaran merupakan antara faktor yang
mempengaruhi amalan semasa aktiviti pertanian padi. Pengenalan teknologi baru di
dalam sektor pertanian dikatakan mempunyai kesan dan tindakbalas yang berbeza di




dalam masyarakat yang berbeza. Sesetengah masyarakat menerima baik teknologi
yang diperkenalkan dan ada yang menolak kerana ia bercanggah dengan amalan
yang sedia ada dalam kehidupan mereka. Rosset et al. (2000) telah melihat kesan
perkembangan teknologi khususnya di dalam mengurangkan kos upah buruh tani.
Manakala Jaafar Md. Abd. Shukur Ariffin (1983) berpendapat teknologi baru telah
menyebabkan ramai buruh tani kehilangan sumber pendapatan kerana tersingkir
daripada menjadi buruh upahan sektor pertanian. Keadaan ini berlaku akibat daripada
penggantian tenaga manusia kepada penggunaan jentera.

Oleh itu, kajian ini dilakukan untuk meneliti kesan perubahan teknologi dan
perkembangan pasaran terhadap kehidupan sosial masyarakat tani. Bagaimanakah
kedua-dua aspek ini mempengaruhi amalan pertanian khususnya sistem pengeluaran
daripada pembersihan kawasan, penanaman sehingga penuaian? Kajian ini juga akan
menyiasat kesan teknologi dan pasaran terhadap hubungan sosial termasuk nilai-nilai
masyarakat setempat. Kajian ini merupakan satu penilaian semula tentang pengaruh
teknologi baru dan sistem pasaran ke atas amalan pertanian dan hubungan sosial

masyarakat petani.

1.3 OBJEKTIF KAJIAN

Obijektif kajian ini adalah seperti berikut:

i.  Meneliti kesan perubahan teknologi terhadap amalan pertanian dan hubungan
sosial masyarakat tani.

ii. Menilai pengaruh pasaran terhadap amalan pertanian dan hubungan sosial
petani.

1.4 SKOP KAJIAN

Kajian-kajian lepas menunjukkan perubahan teknologi, pengaruh pasaran, pendidikan,
budaya, politik dan isu-isu setempat adalah faktor-faktor utama yang mempengaruhi
amalan pertanian dalam masyarakat. Kajian ini telah memberi fokus kepada kesan
perubahan teknologi dan pengaruh sistem pasaran terhadap kehidupan sosial
masyarakat tani Dusun. Penyelidikan meliputi penggunaan dan kesan modenisasi




seperti sistem pengairan dan saliran, jentera pembajak dan penuai, baja tanah, benih
padi dan racun rumput di setiap peringkat penanaman kepada petani.

Kesan teknologi dan pengaruh pasaran terhadap amalan pertanian dilihat dari
segi nilai berkenaan tanah dan kepercayaan terhadap adat yang berubah dan amalan
yang dipraktikkan seterusnya. Kesan terhadap hubungan sosial pula dilihat dari segi
perubahan hubungan di kalangan petani dan hubungan di antara petani dan orang
luar akibat terhapusnya amalan tradisi seperti aktiviti mitabang-tabang iaitu kerjasama
tidak berbayar dan status yang bukan sahaja diwarisi tetapi juga dicapai.

Dari segi pasaran pula perbincangan merangkumi proses pengkomersialan
yang diambilkira daripada dua aspek iaitu ideologi dan material. Kajian terhadap
pengkomersialan ideologi meliputi penjualan hasil tanaman padi dan pembayaran
penggunaan tenaga buruh tani. Manakala dari segi material, ia termasuk penetapan
bayaran ke atas peralatan-peralatan pertanian seperti mesin penembak padi dan
jentera pembajak. Meskipun tumpuan diberikan kepada padi sawah, namun kajian ini
ada juga menyentuh tentang tanaman padi huma. Ia meliputi kajian terhadap
development intervention dalam pertanian padi sawah dan kurangnya development
intervention di dalam aktiviti pertanian padi huma. Pertanian padi huma kurang
diusahakan di Kampung Piasau kerana ia masih mengamalkan teknik-teknik pertanian
tradisional akibat daripada keutamaan kerajaan terhadap pembangunan pertanian
padi sawah.

Di bawah Rancangan Malaysia Kesembilan, Daerah Kota Belud telah
disasarkan sebagai kawasan jelapang padi bagi negeri Sabah (Sakat, 2005: 3).
Pengkaji telah memilih Kampung Piasau yang terletak di dalam daerah Kota Belud
sebagai lokasi kajian kerana kampung ini menjadi kawasan demonstrasi bagi
program-program pembangunan pertanian padi dan ia antara kawasan utama yang
menerima pengenalan teknologi baru di dalam sektor pertanian padi di negeri Sabah.
Ia juga dipilih sebagai kawasan kajian kerana wujudnya perubaﬁan sosial berasaskan
pertanian yang sangat jelas di kampung ini berdasarkan perubahan sikap petani
berkenaan teknologi baru dalam pertanian. Penduduk di Kampung Piasau menerima
ketersampaian program pembangunan yang tinggi kerana kedudukan kampung yang




mudah dihubungi dan terletak berhampiran dengan Pekan Kota Belud. Rajah 1.1
menunjukkan kedudukan Kampung Piasau yang terletak dalam bulatan kawasan
Pekan Kota Belud. Lampiran D pula merupakan peta kawasan Kampung Piasau secara
keseluruhan.

Rajah 1.1: Kedudukan Kampung Piasau dalam Daerah Kota Belud

Ke h Kudat
Soro
ampas
Kg. Nahaba
Kg. Piasau
|
Mangalung Ko Kiau
Kg. Rangglau
Jalan Ranau
. Kel
Kg. Kela Kg. Aiung Kemburaan
Ke Kota Kinabalu Petunjuk:
. Pekan Kota Belud
\ \ Jalan Raya

Sumber: Diubahsuai daripada http://www.sabahtravelguide.com/mapguide/ (2004)

Dari segi masa, kajian ini menggunakan maklumat pertanian padi semasa
dalam tahun 2004. Ia berasas kepada kerja lapangan yang dibuat pada bulan Januari
sehingga Disember 2004. Amalan pertanian tradisional pula mengambilkira aktiviti




Di dalam pendekatan etnografi, pemerhatian ikut serta telah dilakukan selama
lebih kurang satu tahun untuk mengkaji pengaruh perubahan teknologi dan
perkembangan pasaran terhadap amalan pertanian khususnya dari segi aplikasi
peralatan berteknologi baru di setiap peringkat penanaman serta corak penggunaan
faktor-faktor pengeluaran seperti tanah, buruh dan modal. Menurut Henslin (2005)
dan Leedy & Ormrod (2005), pemerhatian ikut serta memerlukan pengkaji berada di
lapangan dan melibatkan diri di samping memerhatikan apa yang sedang berlaku di
lapangan tersebut. Pengkaji turut terlibat dengan perbualan dan perbincangan dengan
anggota kelompok untuk mengetahui reaksi serta pentafsiran mereka terhadap
sesuatu peristiwa (Ting, 1997). Di dalam kajian ini, cara hidup petani diselidiki melalui
kajian terhadap perubahan amalan pertanian akibat pengenalan teknologi baru.
Pengkaji telah berada di dalam masyarakat sepanjang tempoh penyelidikan untuk
memerhati aktiviti dan menyertai perbualan petani berkenaan usaha pertanian yang
mereka lakukan. Kaedah pemerhatian ikut serta penting bagi memastikan maklumat
yang diperolehi daripada temubual bertepatan dengan keadaan sebenar. Semua hasil
daripada pemerhatian telah direkodkan secara bertulis dalam bentuk nota lapangan
(fieldnotes). |

Temubual ialah soalan bersiri yang dikemukakan oleh pengkaji kepada
informan. Ia boleh berbentuk soalan terbuka yang membolehkan pengkaji bebas
bertanyakan soalan-soalan susulan atau semi structured iaitu soalan yang berkisar
tentang tema-tema utama yang tertentu (Macionis, 2005; Leedy & Ormrod, 2005). Di
dalam penyelidikan ini temubual secara semi formal dan informal telah dibuat dengan
dua orang key informan. Key informan lazimnya adalah mereka yang mempunyai
banyak maklumat dan pandangan yang relevan berkenaan permasalahan kajian
(Leedy & Ormrod, 2005). Key informan yang pertama di dalam kajian ini ialah Puan
Kuliam, seorang bekas petani berusia 86 tahun yang aktif bertani sehingga tahun
1990. Key informan yang kedua ialah Encik Sinteh, Pengerusi Asas Tani Kampung
Piasau yang masih giat bertani dan mempunyai banyak maklumat tentang aktiviti
pertanian di kampung ini. Temubual secara bersiri dengan key informan telah

dilakukan berdasarkan soalan-soalan yang dikembangkan di bawah tema-tema yang
tertentu (lihat Lampiran A).




Temubual turut dibuat dengan Encik Mokthar, Pegawai Pertanian (Seksyen
Padi) di Kementerian Pertanian dan Industri Makanan Kota Kinabalu; Encik Daudi
Goroh, Penolong Pegawai Daerah Kota Belud; Encik Muneh, Pegawai Pertanian di
Jabatan Pertanian, pegawai-pegawai di Jabatan Tanah serta Pengetua dan kakitangan
Institut Pertanian Sabah (IPS), Timbang Manggaris, Kota Belud untuk mendapatkan
maklumat tentang program-program pembangunan sektor pertanian padi yang telah,
sedang dan akan dilaksanakan di daerah Kota Belud khususnya di Kampung Piasau.
Temubual dengan Encik Mahai iaitu bekas Ketua Kampung; Encik Suadik, bekas JKKK
dan Puan Runsoyo salah seorang bekas Bobolian di Kampung Piasau juga dilakukan
untuk mendapatkan maklumat tambahan berkenaan tanah dan upacara ritual
tradisional di dalam aktiviti pertanian padi.

Menurut Sinteh (2004), jumlah keseluruhan petani padi di Kampung Piasau
pada tahun 2004 ialah seramai 126 orang. Daripada jumlah ini pengkaji telah
menemubual 60 orang informan yang merangkumi 47.6 peratus daripada jumlah
petani yang ada. Sampel dipilih secara purposive sampling dan unit persampelan
adalah pada peringkat individu. Pemilihén sampel secara purposive sampling
memerlukan individu atau isirumah dipilih sebagai informan berdasarkan kriteria yang
tertentu (Leedy & Ormrod, 2005). Lazimnya informan pilihan ialah di kalangan mereka
yang mempunyai banyak idea atau pandangan tentang sesuatu isu yang dikaji.
Purposive sampling telah digunakan di dalam kajian ini kerana pengkaji mahu
menumpukan kajian kepada penduduk Kampung Piasau yang aktif dalam
menjalankan aktiviti pertanian padi. Informan terdiri daripada mereka yang
mempunyai tanah untuk diusahakan sama ada dipinjam atau dimiliki dan bertani
sama ada secara sepenuh masa atau separuh masa. Sesi temubual secara semi
formal ! dibuat berpandukan soalan-soalan yang berkaitan (lihat Lampiran B).
Temubual dengan informan adalah bertujuan untuk mendapatkan maklumat dan
penjelasan tentang aspek-aspek seperti peringkat-peringkat penanaman padi serta
penggunaan baja dan racun yang diperolehi daripada pemerhatian ikut serta.
Temubual tidak formal digunakan untuk mengumpul maklumat berkenaan aktiviti

1 Menggunakan key questions.

pertanian sebelum perubahan teknologi dan pengaruh pasaran berlaku dengan pesat
di kampung ini.

Bagi merealisasikan usaha untuk menjadikan daerah Kota Belud sebagai salah
satu kawasan mini jelapang padi negeri Sabah, pelbagai program pembangunan
sektor pertanian padi telah dilaksanakan. Blok pertanian dibentuk untuk memudahkan
pegawai-pegawai Jabatan Pertanian memberikan latihan dan khidmat nasihat kepada
petani mengenai teknologi-teknologi pertanian terkini. Pembinaan dan baik pulih
sistem pengairan dan saliran pula dilakukan untuk menjamin pengawalan air yang
sempurna di kawasan sawah padi. Bagi meringankan bebanan petani dan menjamin
agar kualiti pertumbuhan padi sentiasa dapat diperbaiki, petani diberikan subsidi
dalam bentuk wang dan baja serta benih tanaman padi yang bermutu. Usaha untuk
meningkatkan prestasi sektor pertanian padi penting kerana ia merupakan
penyumbang utama kepada peningkatan taraf hidup sebahagian besar penduduk
daerah Kota Belud yang bergiat dalam sektor pertanian padi.

1.5 METODOLOGI PENYELIDIKAN

Data primer berkenaan amalan pertanian tradisional serta pengaruh teknologi baru
dan perkembangan pasaran dalam aktiviti pertanian padi telah diperolehi melalui
pendekatan etnografi. Pendekatan etnografi memerlukan pengkaji berada di dalam
masyarakat yang dikaji sepanjang tempoh yang tertentu untuk melihat kelakuan,
aktiviti serta peristiwa yang dialami masyarakat setiap hari secara terperinci (Leedy &
Ormrod, 2005). Menurut Bailey (1963); Abdullah Taib (1985) dan Norazit Selat
(1993), pendekatan etnografi merujuk kepada kaedah penyelidikan yang memeriukan
deskripsi secara kualitatif tentang fenomena sosial sesebuah masyarakat berasaskan
kajian lapangan. Oleh itu, pendekatan etnografi sebagai site-based fieldwork adalah
terletak di bawah paradigma kualitatif yang melibatkan pengkaji memahami fenomena
sosial dan memberikan penjelasan terhadap apa yang diperhatikan di dalam
masyarakat yang dikaji (Leedy & Ormrod, 2005). Pengkaji menjadi instrument utarﬁa
semasa penyelidikan dijalankan. Penyelidikan secara etnografi sesuai digunakan
kerana kajian ini memerlukan maklumat tentang perubahan daripada perspektif petani
sendiri. Pendekatan etnografi disokong dengan data-data sekunder daripada
perpustakaan dan bahan-bahan terbitan jabatan-jabatan kerajaan.




